
Inatsisartuni ilaasortaq Kristian Jeremiassen, Siumut 

-/Maani  

Ilulissani ineqarnermi pissutsit pillugit § 37 naapertorlugu apeqqummut nr. 
2012-233-imut akissuteqaat 

Asasara Kristian Jeremiassen, 

Aallarniutigalugu apeqqutitit pillugit qutsavigerusuppakkit, suliaq pillugu 

nassuiaateqarnissamut periarfissimmannga. Siullermik apeqqutit issuarneqartassaaq 

tulliullugulu akissutiga allanneqartassalluni. 

 

1. Ilulissani inissarsiorlutik utaqqisut qassiuppat? 

A/S Inissiaatileqatigiiffik INI-mit ilisimatitsissutigineqarpoq, utaqqisut allattorsimaffiat ima 

isikkoqartoq. 

Init: 1 2 3 4 5 

Kommunip inissiaatai nalinginnaasut 109 360 241 99 14 

Namm. Oq. inissiaatai nalinginnaasut 114 341 225 93 18 

Kommunip inissiaatai , namm. kissaatigisamik nuukkusuttut 3 37 29 16 1 

Namm. Oq. inissiaatai, namm. kissaatigisamik nuukkusuttut 4 38 33 20 5 

Kommunip inissiaatai , sulisunut inissiat 0 11 8 7 0 

Namm. Oq. inissiaatai, sulisunut inissiat 0 9 8 8 0 

Erseqqissaatigineqassaaq, inuk ataaseq inissianut assigiinngitsunut arlalinnut, 

tamatumalu peqatigisaanik inissianut assigiinngitsunut arlalinnut 

allatsissimasinnaammat. 

2. Ilulissani initaarniarluni ukiuni qassini utaqqisoqartarpa? 

A/S Inissiaatileqatigiiffik INI ilisimatitsivoq, “inissianut nalinginnaasunut qanoq 

sivisutigisumik utaqqisoqartarnersoq oqaatigiuminaappoq. Tamanna ilaatigut kommunip 

sulisunut inissianik qanoq amerlatigisunik piumasaqarneranit 

sunniuteqarfigineqartarpoq. Allanngorartorujussuusinnaavoq. Kisiannili 

nalinginnaasumik inissiamut attartortittakkamut akunnattumik angissusilimmut ukiuni 

pingasuni sisamaniluunniit utaqqinissaq naatsorsuutigineqarsinnaavoq.” 

3. 2013-imi inissiat qassit Ilulissani nutaat naammassineqassappat? 

Inissiat 12-ikkaat marluk, Namminersorlutik Oqartussanit pingajorarterutaannut marlunut 

aningaasalersorneqartut, aammalu pingajorarterutaannut avataaniit 

aningaasalersorneqartut sananeqarput. 

4. Siunissami inissiat qassit Ilulissani sananeqarnissaat pilersaarutaava? 

Kommuni qanoq pilersaaruteqarnersoq ilisimanngilara. Inissianik pisariaqartitsinerpiaq 

suliniutaasinnaasullu Namminersorlutik Oqartussanit ukiumoortumik 

naliliiffigineqartarput. 

Inussiarnersumik inuulluaqqusillunga 

 

 

 

Jens B. Frederiksen 

 


